
ᓴᖅᑭᑕᑦ 
 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᐋᖅᑭᒋᐊᕐᓯᕗᑦ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᒥᒃ 
 
 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 2, 2005) – ᐱᐅᓯᒋᐊᕈᑦ ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ 
ᐊᓂᒍᖅᑎᑕᐅᖅᑲᐅᕗᑦ ᐅᓪᓗᒥ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 
 
ᐃᒃᓯᕙᐅᑕᖓᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑕ ᐸᓇᐹᓯ ᐃᒪᓐᓇ ᐅᖃᖅᑲᐅᔪᖅ, “ᑖᒃᑯᐊ ᐋᖅᑭᒋᐊᕈᑕᐅᔪᑦ 
ᓴᓐᖓᒃᑎᑦᑎᕚᓪᓕᕐᓂᐊᖅᐳᖅ ᐃᓗᓕᖏᓐᓂᒃ ᐊᒃᑐᐊᓂᖃᖅᑐᓂᒃ ᐃᓗᓕᖏᓐᓂᒃ ᓂᕈᐊᖅᑐᓕᕆᓂᐅᑉ ᐊᐅᓚᓂᐊᑕ, 
ᓂᕈᐊᕐᓂᕐᓗ ᐱᔭᕐᓂᕐᓂᖅᓴᐅᓕᖅᑎᑕᐅᓪᓗᓂ ᓄᓇᕗᒥᐅᑕᐅᔪᓄᑦ.” 
 
ᑕᐃᒪᓕ ᓄᓇᕗᒥᐅᑕᐅᔪᑦ ᐊᑕᐅᑦᑎᒃᑯᑦ ᓂᕈᐊᖁᓪᓗᒋᑦ, ᓂᕈᐊᕐᕕᐅᔪᑦ ᓄᓇᕗᒥ ᒪᑐᐃᕐᓂᐊᖅᐳᑦ ᐊᒻᒪᓗ ᒪᑐᓗᑎᒃ 
ᐊᑕᐅᑦᑎᒃᑯᑦᑎᐊᖅ.  ᓂᕈᐊᕐᕕᑦ ᒪᑐᐃᖅᑕᐅᓂᐊᖅᑐᑦ 9:00-ᒥ ᕿᑎᕐᒥᐅᑦ ᓯᕿᓐᖑᔭᖓ  ᐊᑐᕐᓗᒍ ᐊᒻᒪ ᒪᑐᓗᑎᒃ 
7:00 ᕿᑎᕐᒥᐅᑦ ᓯᕿᓐᖑᔭᖓ ᐊᑐᕐᓗᒍ (10:00 ᐅᓪᓛᒃᑯᑦ 8:00-ᒧᑦ ᐅᓐᓄᒃᑯᑦ ᑲᓇᖕᓇᒥᐅᑦ ᓯᕿᓐᖑᔭᖓ ᐊᑐᕐᓗᒍ; 
8:00 ᐅᓪᓛᒃᑯᑦ - 6:00-ᒧᑦ ᐱᖓᖕᓇᒥᐅᑦ ᓯᕿᓐᖑᔭᖓ ᐊᑐᕐᓗᒍ). 
 
ᐊᓯᔾᔨᖅᑕᐅᓯᒪᓕᖅᑐᑦ ᓄᒃᑕᕈᓐᓇᖅᑐᑦ ᓂᕈᐊᕐᕕᐅᔪᑦ ᐊᒻᒪ ᓂᕈᐊᕐᓇᐅᑉ ᓯᕗᕐᖓᒍᑦ ᓂᕈᐊᕐᓂᐅᔪᑦ ᓂᕈᐊᖅᑐᓕᕆᔨᐅᔪᑦ 
ᐱᓕᕆᔪᓐᓇᕐᓂᖓᑦ ᐊᖏᓕᒋᐊᖅᑕᐅᓪᓗᓂ ᑕᒪᒃᑯᐊ ᓄᓇᕗᒥᐅᑦ ᓂᕈᐊᕐᕕᒃᓴᖏᓐᓄᑦ ᐱᕕᒃᓴᖃᖁᓪᓗᒋᑦ.  
ᐃᓗᓕᕆᔭᖏᑦ ᐊᒃᑐᐊᓂᖃᖅᑐᑦ ᑐᐊᕕᕐᓇᖅᑐᒃᑯᑦ ᓂᕈᐊᕐᓂᕐᒨᓕᖓᔪᑦ ᐋᖅᑭᒋᐊᖅᑕᐅᓯᒪᔪᑦ ᓂᕈᐊᖅᑎᐅᔪᑦ 
ᐃᓱᒪᕐᓱᕐᓂᖅᓴᐅᓕᖁᓪᓗᒋᑦ. 
 
ᑮᓇᐅᔭᓕᕆᔨᒋᔭᐅᔪᑦ ᓂᕈᐊᒐᒃᓴᐅᔪᓄᑦ ᓄᓇᕗᒥᐅᑕᐅᔭᕆᐊᖃᕐᓂᐊᓕᖅᑐᑦ ᐊᒻᒪᓗ ᑮᓇᐅᔭᓕᕆᔾᔪᑎᓄᑦ 
ᐅᓂᒃᑳᓕᐊᖏᑦ ᐊᑎᓕᐅᖅᑕᐅᓯᒪᖃᑦᑕᕆᐊᖃᕐᓂᐊᓕᕐᖢᑎᒃ ᑕᒪᒃᑮᖕᓄᑦ ᑮᓇᐅᔭᓕᕆᔨᒋᔭᐅᔪᒧᑦ ᐊᒻᒪᓗ 
ᓂᕈᐊᒐᒃᓴᐅᔪᒧᑦ.  ᐃᓕᓴᕆᓯᒪᓪᓗᒋᑦ ᐅᑭᐅᖅᑕᖅᑐᒥ ᑭᓱᑐᐃᓐᓇᐃᑦ ᐊᑭᑐᓂᖏᓐᓄᑦ, ᐊᖏᓂᖅᐹᖑᔪᖅ 
ᑭᒡᓕᒋᔭᐅᓂᐊᓕᖅᑐᖅ ᓂᕈᐊᒐᒃᓴᐅᔪᒧᑦ ᑮᓇᐅᔭᓂᒃ ᐃᑲᔪᕈᑎᐅᔪᑦ ᖁᕝᕙᕆᐊᖅᑕᐅᓪᓗᓂ $2,500-ᓄᑦ. 
 
”ᑖᒃᑯᐊ ᐋᖅᑭᒋᐊᕈᑎᐅᔪᑦ ᐊᑐᓕᖅᑎᑦᑎᓂᕐᒧᑦ ᐊᑐᓕᖁᔭᓕᐊᓂᒃ ᐃᓗᐊᓂᑉᐳᑦ ᐊᖓᔪᖅᑳᖓᑦᑕ ᓂᕈᐊᖅᑐᓕᕆᔨᒃᑯᑦ 
ᐅᓂᒃᑳᓕᐊᖏᓐᓂ 2004-ᖑᑎᓪᓗᒍ ᓂᕈᐊᕐᔪᐊᖅᑐᖃᓚᐅᖅᑎᓪᓗᒍ ᐅᓂᒃᑳᓂ, ᑖᒃᑯᐊᓗ ᓴᖅᑭᑕᐅᓚᐅᖅᑐᑦ 
ᒪᓕᒐᓕᐅᖅᑎᒃᑯᑦ ᑲᑎᒪᑎᓪᓗᒋᑦ ᐊᕐᕌᒍᒋᔭᑦᑎᓐᓂ.  ᐊᖓᔪᖅᑳᖓᑦ ᓂᕈᐊᖅᑐᓕᕆᔨᒃᑯᑦ ᓵᓐᑎ ᑯᓱᒐᖅ ᐃᒪᓐᓇ 
ᐅᖃᓚᐅᖅᑐᖅ “ᑖᒃᑯᐊ ᐋᖅᑭᒋᐊᕈᑎᐅᔪᑦ ᐃᑲᔪᕐᓯᓂᐊᖅᑐᑦ ᓂᕈᐊᖅᑐᓕᕆᔨᐅᔪᓂᒃ ᓄᓇᕗᒥ ᐱᐅᓯᒋᐊᖅᑕᐅᖁᓪᓗᒋᑦ 
ᐱᔨᑦᓯᕐᓂᕆᕙᒃᑕᖏᑦ ᓄᓇᕗᒥ ᓂᕈᐊᖅᑎᐅᔪᓄᑦ.” 

ᑐᓴᕆᐊᒃᑲᓐᓂᕈᓐᓇᖅᐳᑎᑦ ᐅᕗᖓ: 
 
ᑐᓂ ᕉᔅ 
ᑐᓴᒐᒃᓴᓕᕆᓂᕐᒧᑦ ᑲᒪᔨ 
ᐅᖄᓚᐅᑖ : (867) 975-5106 
ᓱᒃᑲᔪᒃᑯᑦ : (867) 975-5190 
ᖃᕆᑕᐅᔭᒃᑯᑦ : trose@assembly.nu.ca 


